
LANDSSTEVNA

Áki Bertholdsen

Í framtíðini sleppa fólka­
vald umboð fyri Javnaða­
flokkin ikki at verða bæði 
borgarstjóri og løgtings­
limir ísenn.

Tað hevur hægsta valdið 
í flokkinum samtykt á 
eykalandsstevnu í Havn 
um vikuskiftið.

Og tað varð samtykt við 
stórum meiriluta, tí 118 at­
kvøddu fyri og bara 21 at­
kvøddu nei.

Men hetta fer kortini 
onga ávirkan á tey, sum nú 
manna flokkin, tí hetta verð­
ur ikki sett í gildi fyr-renn 
á næsta løgtingsvalið, sum 
verður í 2019 í seinast lagi.

Samstundis er hetta bara 
galdandi fyri kommunur, 
har minst 500 fólk býr. 
Borgarstjórar í kommu-
num, har 499 fólk býr, ella 
færri, kunnu framvegis 
hava sæti á Løgtingið eisini.

Ómøguligt at 
røkja tvey størv 
Tað er eitt ár síðani, at 
Javnaðarflokkurin setti 
ein bólk at viðgera málið 
spurningin um umboð fyri 
flokkin skuldu sleppa at 
vera bæði borgarstjóri og 
løgtingslimur ísenn.

Arbeiðsbólkurin vísir á, 
at fólkavald umboð, sum 
eru bæði borgarstjórar og 
løgtingslimir, eru í stórum 

vanda fyri at koma í stríð 
við seg sjálvan, tí tað eru 
nógv dømi um, at áhuga­
málini hjá kommununi 
ikki eru sambærilig við tey 
samfelagsligu áhugamálini 
annars.

Tey vísa beinleiðis til 
støðuna, Heðin Mortensen, 
fyrrverandi borgarstjóri 
í Havn, kom í, tá ið støða 
skuldi takast til, hvørja 
Hitaskipan Glasir. Eitt 
tilmæli var um at Glasir 
skuldi brúka Jarðhita, men 
Heðin Mortensen vildi 
hava Fjarðhita í Glasir. Tað 
eru Tórshavnar Komm­
una, og Sev, sum eiga Fjar­
hitafelagið. 

– Tað er óheppið, at 

politikarar eru bundnir 
av tveimum áhugamálum, 
sum eru so ymisk, halda tey 
í arbeiðsbólkinum.

Tey staðfesta somuleiðis, 
at tað er ómøguligt at vera 
tvær staðir í senn, og har 
man ikki er heilur, er man 
bara hálvur. 

Sleppa undan illgruna
Tey í arbeiðsbólkinum 
halda, at hetta er ein 
spurningur um, hvat gagn­
ar flokkinum best, og tey 
halda, at tað tænir áhuga­
málinum hjá flokkinum 
best, at hava so nógv um­
boð sum gjørligt í politiska 
arbeiðnum. Tískil skulu tey 
politisku størvini ikki mið­

savnast á nøkrum fáum 
politikarum.

Tey halda eisini, at 
sleppa fólkavald umboð 
at hava fleiri størv, kann 
tað sáa ein illgruna um, 
at einasta orsøk at stilla, 
er lønin, og ikki javnaðar­
hugsjónum.

Tey meta heldur ikki, 
at hetta fer at gera lokalu 
umboðanina veikari, tí 
tekur eitt javnaðarumboð 
løgtingssessin framum, fær 
flokkurin eitt annað umboð 
í kommunustýri ístaðin.

Sleppa ikki longur at hava tvey størv
Javnaðarfólk sleppa ikki longur at vera bæði borgarstjóri og løgtingslimur ísenn. 
Tað hevur hægsta valdið í flokkinum nú samtykt við stórum meiriluta

STERK YNSKI
UM AT HÆKKA
PENSJÓNSALDURIN

Áki Bertholdsen   

Hetta er nokk mest ætlað til 
mín!

Tað staðfesti Heðin Mort­
ensen, løgtingsmaður fyri 
Javnaðarflokkin, og fyrr­
verandi borgarstjóri í Havn.

Hann er alt annað enn 
fegin um mannagongdina, 
nú ein Javnaðarflokkurin 
hevur samtykt, at fólkavald 
umboð fyri flokkin ikki skulu 
sleppa at vera borgarstjóri og 
løgtingsmaður ísenn. 

Tað var fyri einum ári 
síðani, at landsfundur hjá 
Javnaðarflokkinum samtykti 
at arbeiða við málinum og 
á eykalandsstevnu síðsta 
vikuskiftið varð uppskot 
lagt fram um, at fólkavald 
umboð skuldi ikki sleppa at 
sleppa at vera borgarstjóri og 
løgtingslimur ísenn. Og sum 
tað sæst í aðrari grein her á 
síðunum, varð tað samtykt 
við stórum meiriluta.

Mest fyri at raka meg
Heðin Mortensen heldur, 
at hetta var ein avgerð, sum 
fyrst og fremst er ætlað at 
raka hann, tí tá ið málið varð 
reist fyri einum ári síðani, 
var hann borgarstjóri í Havn.

Hann staðfestir, at tá 
varð rættiligt rok um at fleiri 
borgarstjórar eisini sótu í 

Løgtinginum.
– Men síðani eg fór frá 

sum borgarstjóri, hava vit 
ikki hoyrt eitt tað einasta 
kis um um hetta, hóast tað 
framvegis eru fleiri borgar­
stjórar á Løgtingi, sigur Heð­
in Mortensen.

Hinvegin vísir hann á, at 
hann spældi við opnum kort­
um, tí tá ið hann stillaði upp 
til Løgtingið, samstundis 
sum at hann var borgarstjóri. 

Hann sipar til, at tá ið 
hann stillaði upp, gjørdi 
hann samstundis greitt, at 
varð hann valdur á ting, fór 
hann at røkja bæði størvini 
í 2015, men at hann síðani 
ætlaði at leggja annað starv­
ið frá sær.

– Sostatt visti veljarin 
akkurát hvussu landið lá, tá 
ið eg varð valdur á ting, sigur 
Heðin Mortensen.  

– Tað var veljarin, sum 

valdi meg, og sum sostatt 
vildi hava meg at røkja bæði 
størvini, leggur hann afturá.

Taka veljaran av ræði
Heðin Mortensen heldur 
ikki, at tað er uppgávan hjá 
hvørjum einstøkum, polit­
iska felagi, at taka avgerðina 
í hesum máli, tí í roynd og 
veru er hetta ein spurningur 
ímillum valevnið og veljaran.

Hann heldur, at við sam­
tykkja at umboð fyri flokkin 
ikki skulu sleppa at hava 
tvey størv, tekur flokkurin 
eina avgerð, sum tekur velj­
aran av ræði, tí hetta er ein 
spurningur, sum annars ligg­
ur í veljarans hond. 

Og tað dámar honum 
onki, at flokkurin leggur seg 
út í. 

Hann heldur harafturat, 
at hetta er eisini at gera seg 
inn á kommunulógina.

– Tað stendur beinleiðis í 
Kommunulógini, at verður 
borgarstjóri valdur á Løgting, 
skal kommunustýrið sam­
tykkja at loyva honum at 
røkja bæði størvini og tað er 
hent í hvørjum einstøkum 
føri, har ein borgarstjóri eis­
ini er løgtingsmaður.

Hykl
Her kann skoytast upp í, at 
undanfarna býráð í Klaks­

vík vildi ikki loyva borgar­
stjóranum, Jógvani Skor­
heim, at verða tingmaður 
eisini, so hann slapp ikki á 
ting, hóast hann varð valdur.

Men Heðin Mortensen 
heldur samstundis, at støðan, 
sum tók seg upp í Klaksvíkar 
býráði eftir býráðsvalið í 
heyst, er eitt dømi um, hykl­
ið í Javnaðarflokkinum í hes­
um máli.

– Har varð tað nettupp 
Javnaðarflokkurin, og ong­
in annar, sum atkvøddi fyri, 
at Jógvan Skorheim, borgar­
stjóri, eisini skuldi sleppa at 
sita á Løgtingi. Sostatt var 
tað Javnaðarflokkurin sum 
tryggjaði at Jógvan Skor­
heim sleppur at gera tað, 
Javnaðarflokkurin annars er 
ímóti, og sum eisini Norðoya 
Javnaðarfelag er ímóti.

– Tað er heilt burturvið, at 
hetta skal bera til, tí nú hevur 
Javnaðarflokkurin tryggjað 
Jógvani Skorheim stórt 
vald, bæði sum borgarstjóri 
og løgtingsmaður. Og vit 
hava samstundis tryggjað, 
at Sjálvstýrið verður styrkt 
hvønn einasta dag, heilt fram 
til næsta løgtingsval.

– Hetta er at bíta seg í 
halan, og hetta er eitt tekin 
um ómegd, sigur Heðin Mort­
ensen.

Hetta er mest fyri at raka meg
Tað er hykl, tá ið Javnaðarflokkurin samtykkir, at umboð fyri flokkin 
skulu ikki sleppa at verða borgarstjórar og løgtingslimur ísenn

ÓMEGD
– Hetta er at bíta seg í halan, og hetta er eitt 
tekin um ómegd, sigur Heðin Mortensen

onki skilti av.
– Tað er neyvan nakra­

staðni í heiminum, at 
tey eldru eru so virkin 
á arbeiðsmarknaðinum, 
sum tey eru í Føroyum, 
og tað er neyvan nakra­
staðni í verðini, at íkastið 
frá teimum eldru til sam­
felagsbúskapin, er so 
stórt sum tað er í Føroy­
um, sigur hann.

– So spurningin um 
pensjónsaldurin er eitt 
mál, sum eigur at koma 
í aðru røð, tá ið tey trý 
fremstu endamálini við 
eini eini nýggjari pen­
sjónsskipan, eru rokkin, 
sigur Hans Pauli Strøm. 

Heldur ikki Heðin 
Mortensen, løgtingsmað­
ur fyri Javnaðarflokkin, 
tekur undir við at hækka 
pensjónsaldurin, tí hann 
vil heldur hava eina flót­
andi skipan, har fólk, 
sum vilja og orka, kunnu 
arbeiða longur. Men eru 
fólk hinvegin uppslitin, 
áðrenn tey verða 67 ár, 
skal tað eisini bera til fara 
frá við pensjón tá.

Vit 
mugu 
ásanna, 
at vit eru 
ikki serliga 
búgvin tá ið 
tað kemur 
til at gera 
semjur


